
	ZER DA ERDITZE-PLAN BAT?
Erditze-Plana haurdun dagoen emakumeak haurra erditzeko eta jaiotzeko unerako dituen lehentasun eta nahiak idatziz jasotzen dituen agiria da. 
Helburua, gure ospitalean ditugun baliabideak kontuan hartuta, erditzeari buruzko erabakiak hartzeko aukera eskaintzea da. Horrela, aldez aurretik informazio zehatza eta egokia ezagututa, erabakiak hartzea erraztu eta prozesuan parte hartzea posible izango da. Funtsezkoa izango da bere nahiak ezagutu eta kalitatezko laguntza-zerbitzua hobetzeko, betiere amaren eta haurraren segurtasun klinikoa bermatuz.
Egoera batzuetan, eraginkorrak eta seguruak diren jardunbide bat baino gehiago baldin badaude, erabakiak hartzeko lehentasunak adierazi ahalko dira; era berean, erditzean bertan adierazitako lehentasun hauek aldatu ahalko dira, egoeraren eta erditzearen garapenaren arabera. 
Ezusteko egoera bat gertatuz gero, osasun-langileek egin beharreko ebakuntzari buruzko informazioa eskainiko dute.
Dokumentu honek ez ditu hurrengo egoerak aurreikusten:
a) Enema, perineoko ilea moztea, mintz amniotikoa apurtzea, maskuriko zundaketa, episiotomia; izan ere, horiek ez dira ohiko jardunbideak gure arreta zerbitzuan eta beharrezkoa izatekotan Praktika Klinikoaren Gidan jasotako gomendioen arabera, banan-banan aztertuko da.

b) Intimitatearen eta pribatutasunaren babesa, eta haurra amarengandik ez banatzea, gure jarduketa-protokoloan jasota agertzen da.

Dokumentu hau betetzea aukerakoa da eta haurdunaren kartillari erantsi beharko zaio erditzeko unean ospitalera sartzen denean. Atal bakoitzean aukera/k markatu.
 ERDITZEA HUMANIZATZEKO EREDUA IMQ ZORROTZAURRE KLINIKAN 
IMQ Zorrotzaurre Klinikan erditze-prozesuan emakumeari, haurrari eta bikotekideari beharrezko arreta emateko ahalegina egiten dugu, gure helburuak eta jardunbideak egokituz; batetik, ebidentzia zientifikoak erakutsitakoak jarraituz, erditze-prozesuan amaren eta haurraren segurtasuna oinarri hartuz eta bestetik, amak prozesuaren inguruko erabakiak hartzeko nahia errespetatuz.
Gaur egun, ebidentzia zientifikoak eta emakumeen eta, oro har, gizartearen eskaera da erditzeko arreta humanizatzea, ama-fetuaren kontrola eta mina arintzea. Izan ere, amarentzat eta familiarentzat aparteko gertaera bat da, parekorik ez duena. Horregatik, gure arretarekin, prozesuaren alderdi fisiologikoak errespetatu, parte-hartze aktiboa sustatu eta emakumeak, informazio osoarekin, erabakiak hartzea errazten dugu. Hori guztia, segurtasun klinikoaren testuinguruan, arreta eskaintzen duten profesionalek, azpiegitura egokiek eta beharrezko baliabideek bermatuta eta  prozesu osoan erosotasuna ziurtatuz.
Horregatik, gure helburu nagusia erditzea Humanizatzea da, hau da, erditzearen prozesu fisiologikoa errespetatzea.

Batzuetan, prozesuan zehar ohikoak ez diren egoerak edo zailtasunak agertu ohi dira, eta kasu horietan baino ez dira egingo segurtasun klinikoa bermatzeko eta arriskuak gutxitzeko ebakuntzak.
Erditzearen prozesu fisiologikoan emaginek, konfiantza osoarekin, etengabeko laguntza eskaintzen dute, erosotasuna eta emakumearen eta bikotekidearen segurtasuna bultzatuz; minaren adierazpena ahalbidetuz, beharrezkoak ez diren baginako ukipenak ekidinez, giroa zainduz eta beharrezkoak ez diren etenak eragotziz.
Erditu ondoren, garrantzi handia du jaioberriari arreta eman eta heltze biologikoa errazteak, lotura goiztiarra bultzatzeko; izan ere, horrek ongizatea eragiten du, erlaxazioa, konfiantza eta garunean neurohormonak askatzen dira, emozioak erregulatuz, enpatiaren garapena eta lotura afektiboak hobetuz. Horretarako, jaio bezain laster, bien larruazalak ukitzeko haurra amaren gainean jartzen da; gainera, aipatutako abantailez gain, edoskitze egokia ere laguntzen du, amagandiko edoskitzearen maiztasuna eta iraupena erraztuz. 
Gure Eredua, erditzeko arretaren Humanizazioa, diziplina anitzeko lantaldean oinarritzen da; bertan ginekologoak, emaginak, anestesistak, pediatrak eta erizainek parte hartzen dute.
Profesionalen iritziz, prozesua optimizatzeko funtsezkoa da bertan parte hartzen duten amak, jaioberriak eta bikotekideak protagonistak direla sentitzea; prozesua nola garatzen den eta nola amaitzen den kontuan hartu gabe. 
NIRE ERDITZE-PROZESUAN NAHI DUT:
· Prozesuan etengabeko informazioa jasotzea eta aukera bat baino gehiago posible direnean, erabakiak hartu ahal izatea.
· Denbora guztian laguntzailea alboan eduki nahi dut

· Alboan izan nahi dudan pertsona da: …………………………………………………………..
· Adierazitako uneetan ez dut alboan laguntzarik izan nahi: ……………………………………………….

· Ez daukat lehentasunik

ERDITZE-PROZESURAKO DILATAZIOARI BURUZ:
· Dilatazio-prozesuan zutitu ahal izatea eta une bakoitzean erosoen sentitzeko jarrera aukeratzea nahiko nuke.

· Pilotak, kuxinak, etab. erabili nahiko nituzke.

· Hasiera batean, mina baretzeko metodo naturalak erabili nahiko nituzke (erlaxazioa, arnasketa mugimendua, jarrera aldaketa, beroa, dutxa...)

· Epidurala nik nahi dudan unean eskatu nahiko nuke.

· Ez daukat lehentasunik

JAIOTZA UNEARI BURUZ:
· Jaio bezain laster, bion larruazalak ukitzeko haurra nire gainean jartzea nahi dut

· Edoskitze goiztiarra hasi nahi dut

· K bitamina muskulubarnetik ematea nahi dut

· K bitamina aho bidez ematea nahi dut eta horretarako dagokion Baimen Informatua sinatuko dut

· Ez daukat lehentasunik

 DATUAK
          Izen-abizenak:...............................................................NAN...............................................................
UED (ustezko erditze-data):......................................   Ama izateko prestakuntza jaso nahi dut:      ( Bai        ( Ez
Posible balitz, gustatuko litzaidake arreta hizkuntza izatea: ( Euskara  ( Gaztelania  ( Beste hizkuntza bat……………
Oharrak: ………………………………………………………………………………………………………………….……………………………………………………………………………………………………………………………………..……………………………………………………………………………………………………………………………………..……………………………………………………………………………………………………………………………………..……………………………………………………………………………………………………………………………………..…………………………………………………………………………………………………………
                                                                                                                                                     Pazientearen sinadura: 
                   

	

	

	


Gogoratu agiri hau zure haurdunaren kartillari eranstea

